
-----------------------------------------------------------------------------------------------------------

քաղ. Երևան                                                                 

Մասնակցում էին`

      Վահե Ջիլավյան            - ՀՀ կառավարության աշխատակազմի ղեկավարի 
տեղակալ, ԲԿԳ աշխատանքային խմբի ղեկավար

Արմեն Խուդավերդյան
- ՀՀ բարձրաստիճան պաշտոնատար անձանց էթիկայի 


  հանձնաժողովի նախագահի տեղակալ (համաձայնությամբ)
Նարե Դանիելյան            - ՀՀ կառավարության աշխատակազմի անձնակազմի 


   կառավարման վարչության պետ
Արսեն Բաբայան           - ՀՀ ԱԺ աշխատակազմի հանրային կապերի վարչության պետ

Գարեգին Մանուկյան
- ՀՀ տարածքային կառավարման և զարգացման


  նախարարության  աշխատակազմ
Աննա Հարությունյան      - ՀՀ արդարադատության նախարարության աշխատակազմ
Մարիամ Գալստյան
- ՀՀ արդարադատության նախարարության աշխատակազմ
Սյուզաննա Մակյան
- ՀՀ կրթության և գիտության նախարարության աշխա-


  տակազմի հանրակրթության վարչության նախադպրո-


  ցական և միջնակարգ կրթության քաղաքականության 

                                      մշակման և վերլուծության բաժնի պետ 
Գարուշ Այվազյան
- ՀՀ առողջապահության նախարարության աշխա-

 

       տակազմի պետական առողջապահական գործակա-

լության պետի տեղակալ
 
Արման Սարգսյան          - ՀՀ աշխատանքի և սոցիալական հարցերի նախարա-


  րության «Աշխատանքի և սոցիալական հետազոտու-


  թյունների ազգային ինստիտուտ» ՊՈԱԿ-ի 

 
  տնօրեն 
                  Արսեն Քոթանջյան          - ՀՀ արտաքին գործերի նախարարության աշխատա-


  կազմի միջազգային կազմակերպությունների վարչության

  ՄԱԿ-ի բաժին
Լիլիա Շուշանյան
   - «Հանքարդյունաբերության ոլորտի թափանցիկության 
   
բարելավում» ծրագրի ղեկավար

                    Լիանա Դոյդոյան
   - «Ինֆորմացիայի ազատության կենտրոն» հասարակական 
   կազմակերպության նախագահ
 Վարուժան Հոկտանյան  - «Թրանսփարենսի Ինթերնեշնլ հակակոռուպցիոն 

 
   կենտրոն»  հասարակական կազմակերպության

   Ծրագրի ղեկավար  
 Գայանե Մարտիրոսյան     - «Վորլդ Վիժն Հայաստան» կազմակերպություն
 Նաիրա Առաքելյան
     - «Արմավիրի զարգացման կենտրոն» հասարակական                        


   կազմակերպության նախագահ 

 Արամ  Մխիթարյան           - «Հելիքս կոնսալտինգ» ՍՊԸ-ի տնօրեն 
 Գրիշա Խաչատրյան         - «Տեղեկատվական համակարգերի զարգացման և        

  

  վերապատրաստման կենտրոն» հասարակական                                                                                      
կազմակերպության նախագահ 
                   Նարինե Մաիլյան
     - «Արազա» բարեգործական հասարակական կազմա-


    կերպության անդամ 
                    Կարեն Զադոյան                -  «Իրավաբանների հայկական ասոցիացիա» հասարակական  
   կազմակերպության նախագահ
                   Հայկուհի Հարությունյան
     - «Իրավունքների պաշտպանություն առանց սահման-


   ների» հասարակական կազմակերպություն

                      Ալլա Բակունց                   - ՄԱԶԾ

                      Մարինա Մխիթարյան      - ՄԱԶԾ 

   Դավիթ Հարությունյան       - Ռազմավարական նախաձեռնությունների կենտրոնի 
     

աշխատակից

  Տաթևիկ Մարգարյան       - ԲԿԳ նախաձեռնութհան անկախ հետազոտող
          Լիլյա Աֆրիկյան               - ՀՀ կառավարության աշխատակազմի արտաքին 
 
                                       կապերի վարչության առաջատար մասնագետ
                                               (խմբի քարտուղար)

1. ԲԿԳ աշխատանքային խմբի ղեկավար Վահե Ջիլավյանը ողջունեց նիստի մասնակիցներին և ներկայացրեց հանդիպման օրակարգային հիմնական կետերը.
1. ՀՀ ԲԿԳ Երրորդ գործողությունների ծրագրի իրականացման ընթացք
2. ԲԿԳ-Հայաստան  Չորրորդ գործողությունների ծրագրի մշակման ժամանակացույցի ներկայացում
Ըստ օրակարգի ԲԿԳ Երրորդ գործողությունների ընթացքի վերաբերյալ ներկայացրեցին ՀՀ պետական մարմինների ներկայացուցիչները:

Հանձնառություն 1. «Պատասխանատու գործուղում. Հանրապետական գործադիր մարմինների և տարածքային կառավարման մարմինների պաշտոնատար անձանց արտասահման գործուղումների թափանցիկության և հաշվետվողականության ապահովում» - ՀՀ արդարադատության նախարարության ներկայացուցիչ Աննա Հարությունյանը տեղեկացրեց, որ հանձնառությունը համարվում է ավարտված է ու գործնականում գործարկվում է: Արդեն իսկ 2017 թվականի մայիսից  հրապարակվում են բարձրաստիճան պաշտոնատար անձանց  գործուղման հաշվետվությունները: 

Լիանա Դոյդոյանը նշեց, որ իրենց կազմակերպության կողմից հարցում է կատարվել և նախարարություններում տեղյակ չեն հաշվետվությունների հրապարակման վերաբերյալ: Նախնական քննարկումներում նշվել էր, որ հաշվետվությունը պետք է ներառի ֆինանսական տեղեկատվություն, ինչպես նաև հետքրքրվեց թե ո՞վ է պատասխանատու հաշվետվությունների հրապարակման համար:

Ի պատասխան Աննա Հարությունյանը նշեց, որ համապատասխան կառավարության որոշմամբ սահմանված է, որ հաշվետվությունները պետք է հրապարակվեն e-gov.am կայքում: Լիլյա Աֆրիկյանը հավելեց, որ հաշվետվությունները ներկայացվում են գործուղումների վերաբերյալ ՀՀ վարչապետի որոշմամբ սահմանված կետի համաձայն՝ ՀՀ վարչապետին, հետևաբար՝ հաշվետվությունների հրապարակման համար պատասխանատուն է ՀՀ կառավարության աշխատակազմը: ՀՀ վարչապետի որոշումները հրապարակվում են www.e-gov.am պորտալում, որտեղ էլ տեղադրվում են գործուղումների վերաբերյալ ՀՀ վարչապետի որոշումները: Ի սկզբանե հաշվետվություններում նախատեսված չի եղել ծախսերի կետը: Ծախսերի դրույքները սահմանված են ՀՀ կառավարության 2005 թվայանի դեկտեմբերի 25-ի 2335-Ն որոշման հավելվածով, իսկ հաշվետվությունների ձևաչափը սահմանված է ՀՀ վարչապետի 1087 որոշման 2013 թվականի նոյեմբերի 26-ի հավելվածով:

Հանձնառություն 2. «Կառավարության դրամաշնորհների հաշվետվողականություն.    ՀՀ պետական բյուջեից դրամաշնորհների հատկացման թափանցիկության և հաշվետվողականության ապահովում» - Աննա Հարությունյանը նշեց, որ ՀՀ արդարադատության նախարարության կողմից կատարվել է մոնիտորինգ որի արդյունքում հայտնաբերվել է, որ ՀՀ պետական մարմինները ամբողջությամբ չեն տեղադրում տրամադրված դրամաշնորհների վերաբերյալ հաշվետվությունները: 

Վահե Ջիլավյանը ասաց, որ ևս մեկ անգամ վերահսկողություն կսհմանվի դրամաշնորհների վերաբերյալ հաշվետվությունները տեղադրելու վերաբերյալ և կներկայացվի խմբին:


Լիանա Դոյդոյանը նշեց, որ իրենց կողմից հարցում է կատարվել և հաստատվել է, որ հաշվետվությունները չեն հրապարակվում, միաժամանակ հետքրքրվեց թե ո՞վ է հանձնառության պատասխանատուն:


Վահե Ջիլավյանը պատասխանեց, որ ՀՀ արդարադատության նախարարության և ՀՀ կառավարության աշխատակազմի համատեղ աշխատանքի շնորհիվ այդ հարցը կկարգավորվի:

 
 Հանձնառություն 3. «Ավելի ինտերակտիվ բյուջե. Պետական բյուջեի  թափանցիկության ապահովում՝ բաց տվյալների սկզբունքի կիրառմամբ»:


Լ.Աֆրիկյանը տեղեկացրեց, որ վերոնշյալ հանձնառությունը ապահովելու նպատակով, «Բաց տվյալների» սկզբունքի վրա հիմնված «ինտերակտիվ բյուջե» համակարգի կատարելագործման վերաբերյալ ՀՀ ֆինանսների նախարարության և «ԼՍՈՖՏ» ՍՊԸ-ի միջև կնքված N ՀՀ ՖՆ ՄԱԾՁԲ-17/5  պայմանագրի շրջանակներում ներդրվել է էլեկտրոնային «ինտերակտիվ բյուջե» համակարգի կատարելագործման ծրագիրը, որը գտնվում է թեստավորման փուլում: Ծրագրի կիրառումը կիրականացվի «Բաց կառավարման գործընկերություն» նախաձեռնության շրջանակներում ՀՀ երրորդ գործողությունների ծրագրով ամրագրված 3-րդ պարտավորության կատարման համար սահմանված ժամկետում`  մինչև ս.թ. հունիս ամիսը:

Վարուժան Հոկտանյանը հետաքրքրվեց հանձնառության ձևաչափի և ծախսերի բացման վերաբերյալ: Հարցին մասնագիտական բացատրություն տվեց Արամ Մխիթարյանը նշելով, որ ՀՀ ֆինանսների նախարարության կողմից կազմակերպվել է հանդիպում քաղհասարակության ներկայացուցիչների հետ և ներկայացվել հանձնառության պիլոտային տարբերակը: Հանձնառության իրականացման շնորհիվ հնարավոր կլինի բոլոր տվյալները արտահանել Excel ձևաչափով  և առաջարկ է եղելիրենց կողմից ներառել CSF ֆորմատի կիրառումը: Առաջարկը ընդունվել է ՀՀ ֆինանսների նախարաության կողմից: 

Դավիթ Հարությունյանը նշեց, որ Թվային Հայաստան 2030 ռազմավարության օրակարգում ներառված է բաց տվյալների սկզբունքը և այն հասանելի կլինի մայիս ամսին:
Հանձնառություն 4.  «Բաց տվյալներ պաշտոնական հայտարարագրերում. բարձրաստիճան պաշտոնատար անձանց գույքի, եկամուտների և փոխկապակցված անձանց հայտարարագրերի էլեկտրոնային համակարգի կատարելագործում» - Արմեն Խուդավերդյանը հայտնեց, որ 4-րդ պարտավորության կատարման  կապակցությամբ իրականացվել են հետևյալ աշխատանքները.
1.«2016թ. հայտարարագիր չներկայացրած և սահմանված ժամկետից ուշ ներկայացրած անձանց ցուցակների հրապարակման» մասով 2016թ. տարեկան և պաշտոնի ստանձնման հայտարարագիր չներկայացրած հայտարարատու պաշտոնատար անձանց ցանկը հրապարակված է Հանձնաժողովի կայքէջում http://ethics.am/u_files/file/news/2016%20list%20of%20official%20report.pdf:
2.  Սահմանված ժամկետից ուշ հայտարարագիր չներկայացրած հայտարարատու պաշտոնատար անձանց ցուցակների դուրս բերումն ընթացքի մեջ է, որին կհաջորդի հրապարակումը: 
3.Հանձնաժողովի www.ethics.am կայքի «Հայտարարագրերի ռեեստր» բաժնի որոնողական համակարգի զարգացման ծրագրային ապահովման մշակման» միջոցառումների մասով նախապատրաստվել է ՀԲ-ի «Պետական հատվածի արդիականացման ծրագիր 3»-ի շրջանակում Բարձրաստիճան պաշտոնատար անձանց գույքի, եկամուտների և փոխկապակցված անձանց էլեկտրոնային հայտարարագրման համակարգի արդիականացման տեխնիկական առաջադրանքը, որի հիման վրա նախատեսվում է սկսել հետագա աշխատանքները:

Հանձնառություն  5. «Համայնքային որոշումների պորտալ. Համայնքի ավագանու և համայնքի ղեկավարի որոշումների միասնական իրավական տեղեկատվական համակարգի ստեղծում»: 


Գարեգին Մանուկյանը տեղեկացրեց, որ այսօրվա դրությամբ, www.arlis.am կայքի «ՏԻՄ ակտեր» բաժնում ամբողջությամբ տեղադրված են Հայաստանի Հանրապետության տեղական ինքնակառավարման մարմինների կողմից՝ 2003թ․-ից մինչև այժմ ընդունված բոլոր նորմատիվ իրավական ակտերը՝ ՓիԴիԷֆ (PDF) ձևաչափով։ Այսինքն՝ պարտավորությամբ նախատեսված արդյունքը, բացառությամբ իրավական ակտերի որոնման գործիքի, ապահովված է:

Պարտավորության իրականացման վերաբերյալ տեղի ունեցած քննարկումների արդյունքում առավել նպատակահարմար է համարվել ոչ թե նոր՝ առանձին պորտալի ստեղծման, այլ այդ որոշումները արդեն գործող և գործառնական բազմաթիվ հնարավորություններով օժտված՝ Հայաստանի Իրավական Տեղեկատվական Համակարգի (ՀԻՏՀ) (Armenian Legal Information System (ARLIS), www.arlis.am) իրավական ակտերի բազայում ներառելու տարբերակը, որի պատշաճ իրականացումը ևս կհանգեցնի պարտավորությամբ սահմանված նպատակի իրագործմանը՝ առանց լրացուցիչ ռեսուրսների ներդրման: 


Պարտավորությունն ամբողջությամբ իրականացնելու նպատակով պայմանավորվածություն է ձեռք բերվել «Պաշտոնական տեղեկագիր» ՓԲ ընկերության հետ՝ ՏԻՄ-երի կողմից ընդունված իրավական ակտերում որոնման գործառույթի ապահովումն իրականացնել առաջիկայում: Ընկերությունը նախատեսում է արդիականացնել սեփական տեղեկատվական ենթակառուցվածքը, ինչի շնորհիվ ստեղծվելիք լրացուցիչ տեխնիկական կարողությունները թույլ կտան ՏԻՄ-երի իրավական ակտերը ևս www.arlis.am կայքում տեղադրել պահաջվող ձևաչափով՝ ապահովելով դրանց որոնման հնարավորությունը:    

Լիանա Դոյդոյանը նշեց, որ հանձնառությունը ի սկզբանե նեխատեսված էր իրականացնել բաց տվյալների սկզբունքով և պետք է ստեղծվեր առանձին հարթակ իր որոնման համակարգով:

Ի պատասխան Վահե Ջիլավյանը ասաց, որ www.arlis.am կայքում որոշումների տեղադրումը հնարավորություն կտա քաղաքացիներին մեկ հարթակում գտնել բոլոր իրավական ակտերը և պետք է մտածել այս հարթակում որոնման համակարգի ներդրման մասին:

Վարուժան Հոկտանյանը նշեց, որ եթե հրաժարվենք բաց տվյալներ սկզբունքից, ապա հանձնառությունը կարող է իրականացվել www.arlis.am հարթակում, իսկ եթե ոչ՝ պետք է դիտարկել նոր հարթակի տարբերակը:


Արամ Մխիթարյանը, նշեց, որ վերլուծական, կամ տեղեկատվական տվյալներ www.arlis.am-ի միջոցով հնարավոր չէ ստանալ, սակայն փաստաթուղթը գտնելու որոնում հնարավոր է իրականացնել:


Արմեն Խուդավերդյանը կարծիք հայտնեց, որ իրավական ակտում փոփոխություններ և վերլուծություններ անելը անիմաստ է, քանի որ  քանակական ցուցանիշ չկա:

Լիլյա Շուշանյանը համաձայնեց, որ իրավական ակտը որոնման համար հասանելի դարձնելու դեպքում հանձնառությունը կարելի է համարել իրականացված:


Գրիշա Խաչատրյանը ասաց, որ համայնքները աշխատում են մեկ միասնական ձևաչափով, որ կարգավորված է օրենքով և ներկայացնում «Պաշտոնական տեղեկագիր» ՓԲ ընկերությանը, որն էլ իր հերթին փորձաքննության համար ընդունում է միայն թղթային տարբերակները, որից հետո էլ փոխանցվում են www.arlis.am-ին: 


Մարիամ Մանուկյանը ասաց, որ բարձրացված հարցը կքննարկեն նախարարությունում:

Հանձնառություն 6. «Հաշվետու լիցենզավորում. Պետական մարմինների կողմից տրամադրվող լիցենզիաների և ծանուցման ենթակա գործունեություն իրականացնող անձանց պետական միասնական էլեկտրոնային գրանցամատյանի ստեղծում»: 


Աննա Հարությունյանը տեղեկացրեց, որ ՀՀ արդարադատության նախարարության կողմից մշակվել և 2017 թվականի հոկտեմբերի 25-ին ընդունվել են «Լիցենզավորման մասին» Հայաստանի Հանրապետության օրենքում փոփոխություններ և լրացումներ կատարելու մասին», «Գործունեության իրականացման ծանուցման մասին» Հայաստանի Հանրապետության օրենքի մեջ փոփոխություններ և լրացումներ կատարելու մասին», «Պետական տուրքի մասին» Հայաստանի Հանրապետության օրենքում փոփոխություններ կատարելու մասին» Հայաստանի Հանրապետության օրենքները: Բացի այդ՝ ներկայումս ՀՀ ֆինանսների նախարարությունում իրականացվում են լիցենզիաների էլեկտրոնային միասնական գրանցամատյանի էլեկտրոնային հարթակի պիլոտային կիրարկման աշխատանքներ:

Արամ Մխիթարյանը առաջարկեց հաշվի առնել այլ լիցենզավորման համակարգերի համակցումը միասնական գրանցամատյանին և դրա համար պետք է հաշվարկել դրանց ֆինանսական և ժամկետային հարցերը: 


Հանձնառություն 7. «Open &Social. ինտեգրված սոցիալական ծառայությունների մատչելիություն և իրազեկվածության բարձրացում»: Արման Սարգսյանը ներկայացրեց հանձնառությամբ ստանձնած և իրականացված հետևյալ տեղեկատվությունը.  

   «Շահառուին սոցիալական ծառայությունների վերաբերյալ տեղեկատվության հասանելիության ապահովման նպատակով http://www.esocial.am ինտեգրված սոցիալական ծառայությունների առգիծ տեղեկատվական համակարգում «Open&Social» գործիքի ներդրում» ենթահանձնառության իրագործումը նախատեսված էր Ամերիկայի Միացյալ Նահանգների միջազգային զարգացման գործակալության (այսուհետ՝ ԱՄՆ ՄԶԳ) կողմից ֆինանսավորվող Հայաստանում ինտեգրված սոցիալական ծառայությունների կարողությունների ամրապնդում ծրագրի շրջանակներում, սակայն վերջինս կասեցվել է ԱՄՆ ՄԶԳ կողմից։ Այդ նպատակով, տվյալ ենթահանձնառության իրագործումը ներկա փուլում նախատեսվում է Ազգային ինստիտուտի մասնագիտական ռեսուրսների միջոցով։ Ներկայումս իրականացվում են սոցիալական պաշտպանության ոլորտի հիմնական իրավական ակտերում ներառված ծառայությունների ալգորիթմների մշակման աշխատանքներ։
        «Հայաստանի Հանրապետության աշխատանքի և սոցիալական հարցերի նախարարության կողմից իրականացվող սոցիալական պաշտպանության ոլորտի ծրագրերի և մատուցվող ծառայությունների - մշտադիտարկման և գնահատման հրապարակման ենթակա արդյունքների վերաբերյալ հաշվետվությունների հրապարակում սոցիալական պաշտպանության ոլորտի «Գիտելիքների կառավարման համակարգ»՝ www.elibsocial.am ռեսուրսում» գործողության շրջանակներում, www.elibsocial.am առցանց համակարգի էլեկտրոնային գրադարանում շարունակվում են հրապարակվել սոցիալական պաշտպանության ոլորտի ծրագրերի մշտադիտարկման և գնահատման զեկույցները։ Գիտելիքների կառավարման www.elibsocial.am համակարգի էլեկտրոնային գրադարանը սոցիալական պաշտպանության ոլորտի առաջին գրադարանն է, որը մասնագիտական նյութեր է տրամադրում ներուժային լսարանին և բոլոր շահագրգիռ կողմերին, ներառում է էլեկտրոնային ընթերցանության ինովացիոն գործիքներ, ինչպես նաև նպաստում է հանրության իրազեկվածության բարձրացմանը։

Հանձնառություն 8. «Մեկ պատուհան բանակում. ՀՀ զինկոմիսարիատներում «Մեկ պատուհանի» պիլոտային ծրագրի ներդրում» հանձնառության վերաբերյալ Վահե Ջիլավյանը ևս մեկ անգամ նշեց, որ ՀՀ պաշտպանության նախարաության նոր ռազմավարության հետևանքով հանձնառությունը կասեցվել է: 

ՀՀ կառավարության աշխատակազմի «Հանքարդյունաբերության ոլորտի թափանցիկության բարելավում» ծրագրի ղեկավար Լիլյա Շուշանյանը ներկայացրեց ԲԿԳ-Հայաստան Երկրորդ ծրագրի 1 և 2 պարտավորությունների վերաբերյալ: https://www.geo-fund.am կայքը համագործակցել է Երկրաբանական ինստիտուտի հետ: Այսօր ինստիտուտի գրականությունը և հաշվետվությունները թվայնացված և տեղադրված են  կայքում: EITI հանձնառության հետ կապված շարունակվում են աշխատանքները: EBRD լոնդոնյան գրասենյակի հետ համագործակցության ու բազմաշահառու խմբի աշխատանքների արդյունքում մշակվեց իրական սեփականատերերի բացահայտման ճանապարհային քարտեզը: Ս.թ. հունվարի 1-ին այն հարապարակվեց և այժմ շրջանառվում է ՀՀ կառավարության որոշման տեսքով: Մշակվել է օրենսդրական որոշումների փաթեթ, ըստ որի հաշվետվություններ ներկայացնելը դառնում է պարտադիր պահանջ արդյունահանող կազմակերպությունների համար:


Իրականացվում են աշխատանքներ առանձին պորտալ ստեղծելու վերաբերյալ, որը հիմնված է լինելու բաց տվյալների սկզբունքի հիման վրա:


Օրակարգի 3-րդ կետով Լիլյա Աֆրիկյանը ներկայացրեց ԲԿԳ-Հայաստան չորրորդ գործողությունների ծրագրի ժամանակացույցը:

Արմեն Խուդավերդյանը առաջարկեց սահմանել թեմատիկ ուղղվածություն՝ նոր գործողությունների ծրագրի համար, սակայն Վահե Ջիլավյանը առաջարկեց հավաքագրել, բոլոր առաջարկությունները և ամփոփելուց հետո սահմանել թեման:


Վարուժան Հոկտանյանը առաջարկեց մեխանիզմներ մշակել դոնոր կազմակերպություններին այս գործընթացում ավելի ակտիվորեն ներգարվելու համար:


Մարինա Մխիթարյանը հավելեց, որ եթե դոնոր կազմակերպությանը ներկայացնեն հավակնոտ առաջարկներ, ապա այդ կազմակերպությունները համաձայն իրենց օրակարգային ռազմավարության պատրաստ կլինեն համագործակցել: Նոր գործողությունների ծրագրի առաջարկությունների հավաքագրման համար առաջարկեց գործարկել crowdsourcing արդեն իսկ նախկինում կիրառված գործիքը, ինչպես նաև՝ այլ ձևաչափով պետական մարմիններում իրականացված պետական ծառայողների շրջանակներում իրականացված գործիքի կիրառումը ԲԿԳ առաջարկների հավաքագրման համար:

Լիանա Դոյդոյանը տեղեկացրեց, որ ս.թ. մայիսին Հայաստան է այցելելու ԲԿԳ գործադիր կոմիտեի քաղհասարակության համակարգողը և կազմակերպվելու է գագաթածողով, որի ընթացքում կարելի է քննարկել միաջազգաին փորձը առաջարկությունների դասակարգման հարցում, ինչպես նաև առաջարկեց քննարկել այս տարի հուլիսին Վրաստանում կայանալիք ԲԿԳ միջոցառմանը պատշաճ մասնակցելու հարցը:


Խմբի կողմից առաջարկվեց քննարկել նոր գործողությունների ծրագրի ուղեցույցը, ձևաչափը և տեղեկանքը՝ էլեկտրոնային քննարկման միջոցով:

Հանդիպման վերջում աշխատանքային խմբի ղեկավարը շնորհակալություն հայտնեց աշխատանքային խմբի անդամներին և միջազգային գործընկերների ներկայացուցիչներին՝ արդյունավետ քննարկման հանդիպման համար:
19.02.2018թ.

